
	Կատարված փոփոխություններ

	1. ՀՀ արդարադատության նախարարության , 

	    1.Նախագծերի 2-րդ կետերից անհրաժեշտ է հանել ,,պաշտոնական,, բառը՝ նկատի ունենալով ,,Նորմատիվ իրավական ակտերի մասին,, ՀՀ օրենքի 23-րդ հոդվածի 7-րդ մասի պահանջները:
[bookmark: _GoBack]	2. Նախագծերն անհրաժեշտ է համաձայնեցնել շահագրգիռ մարմինների հետ:
	1. Ընդունվել է։ 
	1. Նախագծի 2-րդ կետից հանվել է «պաշտոնական» բառը։

	2. ՀՀ տարածքային կառավարման և զարգացման նախարար, 02.04.2019թ.
N 01/24.1/2762-19
	Հաշվի առնելով, որ ՀՀ Տավուշի մարզի Բերդ բնակավայրն ընդգրկված է ՀՀ կառավարության 15.01.2015թ-ի N 30-Ն որոշմամբ հաստատված հարկերից ազատված բնակավայրերի ցանկում, սակայն այն նախատեսված չէ ՀՀ կառավարության 18.12.2014թ-ի N 1444-Ն որոշմամբ հաստատված սոցիալական աջակցություն ստացող բնակավայրերի ցանկում, առաջարկվում է որոշման նախագծի 1-ին կետը շարադրել հետևյալ խմբագրությամբ․
	«Հայաստանի Հանրապետության կառավարության 2019 թվականի փետրվարի 28-ի «Գյուղատնտեսական հումքի մթերումների (գնումների) նպատակով ագրովերամշակման  ոլորտին  տրամադրվող   վարկերի   տոկոսադրույքների  սուբսիդավորման  ծրագիրը   հաստատելու   մասին» N 201-Լ որոշման Հավելվածի 25-րդ կետի «կազմի 3 տոկոս» բառերից հետո լրացնել «, իսկ Հայաստանի Հանրապետության կառավարության 2014 թվականի դեկտեմբերի 18-ի N 1444-Ն որոշմամբ հաստատված սոցիալական աջակցություն ստացող և (կամ) Հայաստանի Հանրապետության կառավարության 2015 թվականի հունվարի 15-ի N 30-Ն որոշմամբ հարկերից ազատված սահմանամերձ բնակավայրերի տարածքներում գործունեություն իրականացնող տնտեսավարողների համար վարկի տոկոսադրույքի սուբսիդավորումը կիրականացվի մինչև 12 տոկոսային կետին համարժեք մասը (գումարը), որպեսզի վարկառուի կողմից վճարվող վարկի տարեկան տոկոսադրույքը կազմի 0 տոկոս» բառերը։»։
	Առաջարկությունն ընդունելի է, սակայն գտնում ենք, որ անհրաժեշտ է լրացուցիչ քննարկել ինչպես ՀՀ կառավարության 28.02.2019թ. N 201-Լ որոշմամբ, այնպես էլ ՀՀ գյուղատնտեսության նախարարության կողմից իրականացվող պետական աջակցության մյուս ծրագրերից Բերդ բնակավայրում գործող տնտեսվարողներին օգտվելու արտոնյալ պայմաններ տրամադրելու նպատակահարմարությունը։
	



